
Мэта: фарміраванне эканамічнай культуры вучняў праз азнаямленне з асноўнымі паняццямі фінансава-эканамічнай сферы.
Задачы:
· выпрацоўваць фінансава-эканамічную граматнасць і здольнасць да самаразвіцця, фарміраваць ўменне апераваць фінансава-эканамічнымі тэрмінамі, аналізаваць, рабіць высновы;
· спрыяць інтэлектуальнаму развіццю вучняў, развіццю пазнавальнай актыўнасці з дапамогай рашэння эканамічных задач, развіццю аналітычнага мыслення, характэрнага для матэматычнай і фінансавай дзейнасці і неабходнага чалавеку для жыцця ў сучасным грамадстве, для агульнай сацыяльнай арыентацыі і вырашэння практычных праблем, а таксама фарміраванню ўменняў і навыкаў, якія носяць агульнанавуковы і агульнаінтэлектуальны характар;
· развіваць навыкі эканамічнага мыслення, цікавасці да фінансавай матэматыкі;
· развіваць пачуццё калектывізму (уменне працаваць у групах).
Абсталяванне: * мультымедыйнае абсталяванне; • прэзентацыя; * карткі з эканамічнымі задачамі(дадатак 1); * карткі з заданнямі для менеджараў (дадатак 2); * карткі з загадкамі (дадатак 3); * карткі са словамі (дадатак 4); * эталоны заданняў для "патэнтнага бюро" (журы) (дадатак 5); * "грошы" - наміналам 200, 500, 1000, 2000, 3000 умоўных рублёў (дадатак 6).
Удзельнікі гульні:
1. Банкір—вядучы;
2. Тры супрацоўнікі патэнтнага бюро—журы;
3. Два менеджары—капітаны  каманд;
4. Дзве групы ўдзельнікаў, супрацоўнікі фірмаў па вытворчасці камп’ютарнай тэхнікі: бухгалтары і праграмісты ;
5. Акцыянеры—балельшчыкі каманд.
Ход мерапрыемства
I. Арганізацыйны момант.
1). Утварэнне  каманд (фірмаў), выбар менеджараў.
Вядучы раскрывае паняцці: (слайд 1)
Фірма ўяўляе сабой арганізацыю, якая валодае адным ці некалькімі прадпрыемствамі, якая выкарыстоўвае эканамічныя рэсурсы для вытворчасці тавараў і аказання паслуг з мэтай атрымання прыбытку (слайд 2).
Менеджмент (ад лац. Manu agere "ўказваць рукой") - азначае распрацоўку (мадэляванне), стварэнне і максімальна эфектыўнае выкарыстанне сацыяльна-эканамічных сістэм розных узроўняў (слайд 3).
Менеджмент (у вузкім сэнсе слова) - кіраванне сацыяльна-эканамічнымі сістэмамі, у тым ліку вытворчымі.
Асноўныя функцыі менеджменту: планаванне, арганізацыя, матывацыя, камунікацыі, кіраванне, працэсы распрацоўкі і прыняцця рашэнняў, кантроль (слайд 4).
2).Прадстаўленне журы (патэнтнае бюро).
Патэнтнае бюро займаецца абаронай інтэлектуальнай і прамысловай уласнасці, у прыватнасці таварных знакаў (гандлёвых марак), знакаў абслугоўвання, вынаходак і г.д. Галоўная мэта работы бюро—прадастаўленне  якасных і аператыўных паслуг (слайд 5).
3) Тлумачэнне правілаў гульні.
Банкір: Для развіцця любой фірмы неабходныя грошы. Дзе іх можна ўзяць? Іх можна папрасіць у сябра, пазычыць і г.д. Я вам прапаную звярнуцца ў банк.
Банк (ад італ. Banco - лаўка, стол, на якіх мянялы раскладвалі манеты) - фінансава-крэдытны інстытут, асноўнай функцыяй якога з'яўляецца аказанне фінансавых паслуг юрыдычным і фізічным асобам. (Слайд 6)
Я, як банкір прапаную вам гэтыя грошы зарабіць.
Банкір - уладальнік, буйны акцыянер або кіраўнік банка, радзей, - наёмны работнік (слайд 7).
У кожнай каманды ёсць акцыянеры. Яны вам дапамогуць сёння зарабляць грошы.
Акцыянер - гэта фізічная або юрыдычная асоба (у тым ліку акцыянернае таварыства), муніцыпальнае ўтварэнне, якое валодае адной ці некалькімі акцыямі ў капітале акцыянернага таварыства (слайд 8).
Кожная фірма на пачатак гульні мае пачатковы капітал 50000 рублёў.
Пачатковы капітал ўяўляе сабой крыніцу фарміравання сродкаў арганізацыі, неабходных прадпрыемству для ажыццяўлення фінансава-гаспадарчай дзейнасці (слайд 9).
У ходзе гульні каманды будуць зарабляць і траціць грошы. Гульня складаецца з некалькіх этапаў (слайд 10).
	1) 
	2) 
	3) 
	4) 
	5) 
	6) 
	7) 

	Рашэнне эканамічных
задач
	Загадкі
	Конкурс
Капітанаў—заданні менеджарам
	рэбусы
	Гульні ў словы
	Пытанне—адказ
	Здагадайся…

	1000, 1500, 2000 рублёў
	500 рублёў
	2500 рублёў
	1000 рублёў
	200 рублёў
	1000 рублёў
	1500 рублёў


Кожнае заданне мае свой кошт.
Кошт - аснова колькасных суадносін пры эквівалентным абмене (слайд 11).
Калі спецыялісты фірмы даюць правільны адказ, то іх капітал павялічваецца на кошт задання. Калі адказ няправільны, то капітал змяншаецца на:
- 50% кошту ад задання, калі  каманда  адказала недакладна;
- на 100%, калі  каманда не адказала.
Права на адказ пераходзіць да другой каманды.
Перамагае тая каманда, якая ў ходзе гульні папоўніла свой капітал на большую колькасць грошай.
[bookmark: _Hlk33562552]II. Асноўная частка.
1 этап. Рашэнне эканамічных задач.
На стале банкіра, тэкстам ўніз, ляжаць задачы рознага ўзроўню складанасці, адпаведна рознага кошту 1000, 1500 і 2000 рублёў. Менеджар атрымлівае задачы і прапануе іх сваім спецыялістам (чым вышэй кошт, тым складаней задача). Спецыялісты фірмы рашаюць атрыманую задачу і перадаюць яе для праверкі ў патэнтнае бюро. Усяго спецыялісты павінны рашыць па 5 задач. Час на выкананне заданняў прыведзены ў табліцы (слайд 12).
	Кошт  задання, руб.
	1000 рублёў
	1500 рублёў
	2000 рублёў

	Час  выканання
	30 секунд
	1 хвіліна
	1 хвіліна
30 секунд


[bookmark: _Hlk33561727]Кошт 1000 рублёў.
1. Майстрыха, звязала камізэльку і прадала яе за 1000 руб. Які прыбытак яна атрымала, калі на камізэльку пайшло тры скруткі воўны па 200 руб. за скрутак, а на ўпрыгожванне камізэлькі спатрэбіўся бісер коштам 50 руб? (350 руб.)
2. Два бізнэсмэны паспрачаліся: хто атрымаў больш прыбытку. Адзін атрымаў ад продажу сваіх тавараў 5000 руб.,  яго ўкладанні склалі 3000 руб. Другі  нагандляваў на 1000 руб. менш, але і  сваіх грошай расходваў усяго  2000 руб. Хто выйграў спрэчку? (Ніхто)
3. Касцюм каштуе 110 даляраў. Колькі франкаў трэба заплаціць за гэты касцюм, калі курс франка ў адносінах да даляра складае 5,5? Г.зн.  1 даляр = 5,5 франкаў. (605 франкаў).
4. Два сябры вырашылі зарабіць. Яны купілі ў кіёску 100 газет па 3 руб. за газету і сталі прадаваць па 5 руб. за штуку. Які прыбытак атрымаюць хлопцы, калі прададуць усе газеты? (200 руб.)
[bookmark: _Hlk33562004][bookmark: _Hlk33629095]Кошт 1500 рублёў.
1. Коля пячэ піражкі і прадае іх. У першы дзень ён прадаў 100 піражкоў па цане 20 рублёў за піражок. На наступны дзень ён знізіў цану на 10% і прадаў 110 піражкоў. У які дзень ён зарабіў больш грошай? (У 1 дзень)
2. Бізнесмен паклаў у банк 100000 рублёў. Праз год ён забраў з банка 150000 рублёў. Колькі % склаў прыбытак. (50%) [1, 23 с.]
3. Дапушчальна, што выручка ад продажу прадукцыі, выпускаемай нейкім прадпрыемствам, склала 50000 рублёў. Пры гэтым было выдаткавана:
• на сыравіну - 20 тыс.руб.
• на паліва - 1,5 тыс. руб.
• на заработную плату - 14,5 тыс. руб.
• крэдыты, падаткі - 4,5 тыс. руб.
• Разам: 40,5 тыс. руб.
Які прыбытак атрымала прадпрыемства? (Прыбытак—9,5 тыс. рублёў) [1, 28 с.]
4. Вы прадаеце ліманад. Затраты на вытворчасць і рэалізацыю адной шклянкі ліманаду складае 30 рублёў. Па цане 60 руб. можна рэалізаваць 130 шклянак у дзень, а па цане 50 руб. - 200 шклянак у дзень. Якую цану вы павінны прызначыць, калі хочаце атрымаць больш прыбытку? (50 руб. за шклянку) [1, 35 с.]
[bookmark: _Hlk33562126]Кошт 2000  рублёў.
1. У вашага банка ёсць некалькі варыянтаў выкарыстання грошай:
а) укласці 80 руб. і атрымаць 100 руб.
б) укласці 20 руб. і атрымаць 30 руб.
в) укласці 100 руб. і атрымаць 140 руб.
Які варыянт вы выбераце і чаму? (Б)
2. У ваш банк паклалі 500000 руб. пад 10% гадавых. Якую суму грошай вы зможаце аддаць назад праз паўгода? (525.000 руб.) [1, 45 с.]
[bookmark: _Hlk33562608]Словы банкіра: Пакуль каманды рашаюць задачы, акцыянеры могуць зарабіць для іх грошы.
Паколькі нашы фірмы займаюцца продажам камп'ютарнага абсталявання, то, адгадаўшы загадкі з першых літар адказаў вы павінны атрымаць назву камп'ютэрнага прыбора. Акцыянеры, якія далі адказ першымі, прыносяць у скарбонку сваёй каманды 1000 рублёў.
Заданні акцыянерам.
1. Адказ: МАНІТОР (слайд 13).
• Без рук малюе, без зубоў кусае. (Мароз)
• Серы, ды не воўк, даўгавухі, ды не заяц, з капытамі, ды не конь. (Асёл)
• Між двух свяціл пасярэдзіне адзін. (Нос)
Ходзіць па двары,      балбоча,  ніхто з ім сябраваць   не хоча.  (Індык)
• Ходзіць полем з краю ў край,  рэжа чорны каравай. (Трактар)
.•Дзяржаўная ці грамадская ўстанова, арганізацыя. (Орган)
• У сенакос - горкая, а ў мароз салодкая. Што за ягадка? (Рабіна)
2. Адказ: ПРЫНТАР (слайд 14).
• Увесну ў каляровым сарафане ляжыць, зімой у белай кашулі спіць. (Поле)
• Стаяць каля сценкі Юлькі, на іх белыя кашулькі.
Сэрцы іх залатыя, адгадайце, хто такія? (Рамонкі)
.• У рыбе яна другая, а ў птушцы апошняя. (Ы)
• У клубку жывуць, у вушка заскакваюць. (Ніткі)
• На страсе жораў стаіць, у хаце на стале скрыпка стаіць, у пакоі святло патушана, а ўвесь свет відаць. (Тэлевізар.)
• Рос, вырас, з куста вылез, па кустах пакаціўся, на зубах раскусіўся. (Арэх.)
• З выгляду красная, раскусіш—белая. (Радыска)
3. Адказ: Сканар (слайд 15).
• З чалавекам ён сябруе, ноччу двор яго вяртуе,
Служыць шчыра, небарака.  Хоць і кажуць: “Злы…”. (Сабака)
• Жалезны конь, у жываце агонь, есці не просіць, а жне і косіць. Па полю ўлетку паўзе, траву хутка грызе. (Касілка).
• Спіць у печы рыжы звер, ты  яму не дужа вер.
Прачынаецца суровы –пачынае  есці дровы:
[bookmark: _Hlk33563088]Кругляка з смалою ненажэрны звер (Агонь)
• На сінюю дарожку насыпалі гарошку. (Неба)
• Ляжыць палена, а ў сярэдзіне сэрца. (Аловак.)
• Крылле ёсць, ды не лятае, ног няма, а не дагоніш. (Рыба.)
4. Адказ: Плотар. Плотар—гэта прылада для дакладнага чарчэння графічных малюнкаў, чарцяжоў і карт на паперы або іншых ліставых матэрыялах (слайд 16)
• Без станка, без рук, а кросны тчэ. (Павук.)
• Сонца пячэ, ліпа цвіце, жыта паспявае - калі гэта бывае? (Летам)
• Асобы знак узнагароды за выдатныя заслугі.. (Ордэн)
• Конь сталёвы, аўса не просіць, а арэ і косіць. (Трактар.)
• Не прадзе, не тчэ, а людзей апранае. (Авечка.)
• Не конь, а бяжыць. Не лес, а шуміць. (Рака) [3, 23-45 с.]
[bookmark: _Hlk33563108][bookmark: _Hlk33563237][bookmark: _Hlk33350607]2 этап. Заданні менеджарам.
Пасля ўсіх набытых задач менеджэрам прапануюцца спецыяльныя заданні. Кошт задання 2500 рублёў.
Дзяўчынка вырашыла дапамагчы маме, прыгатаваць вячэру: зрабіць салату, бульбяное пюрэ, катлеты. Да прыходу мамы засталася 1 гадзіна. Дзяўчынка ведала, што на падрыхтоўку страў патрэбен розны час.
5 хв. - мыццё гародніны;
5 хв. - іх рэзка;
10 хв .- падрыхтоўка бульбы;
20 хв. - яе прыгатаванне;
10 хв. - падрыхтоўка пюрэ;
10 хв. - падрыхтоўка катлет з фаршу;
20 хв. - смажанне катлет;
10 хв. - сервіроўка стала.
Разам: 1. 5 гадзіны
Але ў дзяўчынкі была ўсяго адна гадзіна. У якой паслядоўнасці яна павінна працаваць, каб вячэра была гатова да прыходу мамы? (падрыхтоўка бульбы, яе прыгатаванне, у гэты час: падрыхтоўка катлет, смажанне катлет, мыццё гародніны і рэзка, падрыхтоўка пюрэ. А за астатнія 10 хвілін - сервіраваць стол). [5, 27 с.]
3 этап. Загадкі.
Пакуль менеджары рашаюць свае задачы, каманды адгадваюць загадкі. Кошт загадкі 500 рублёў. Акцыянеры могуць дапамагаць сваім фірмам.
1. Угадай што, як завецца, што за грошы прадаецца.
Гэта не цудоўны дар, а проста - напраста ... (тавар) (слайд 17)
2. Судна па возеры плыве і цяжкі груз вязе,
Але варта літару замяніць, так можаш акцыі купіць. (Баржа - біржа) (слайд 18)
3. Абагульняючы паказчык фінансавых вынікаў гаспадарчай дзейнасці прадпрыемства, тое, пра што марыць любы, хто бізнес пачынае. (Прыбытак) (слайд 19)
4. Цімафей шкарпэткі звязаў і на рынку іх прадаў.
Танней, чым каштавалі ніткі. Атрымаў адны ... (убыткі) (слайд 20)
5. Каб прадукты спажываць, у сукенках яркіх фарсіць,
Каб смачна есьці і піць, трэба ўсё гэта ... (купіць) (слайд 21)

[bookmark: _Hlk33565000][bookmark: _Hlk33564972]4 этап. Шарады.
Спецыялісты фірмаў павінны адгадаць шарады. Кошт шарады 1000 рублёў. Калі каманда не справілася, але шарады адгадалі акцыянеры, то каманда атрымлівае 500 рублёў (слайды 22-27).
5 этап. Гульня ў словы.
Каманды павінны знайсці слова, адваротнае прапанаваным.
Напрыклад: Дорага - танна
За кожную пару слоў каманды атрымліваюць 200 рублёў (каманды працуюць адначасова).
У гэты час акцыянеры адгадвалі загадкі або шарады
1. Дорага - танна.
2. Оптам - у розніцу.
3. Даход - ... (расход).
4. Прыбытак - ... (страты).
5. Пастаўшчык - ... (заказчык).
6. Прадавец - ... (пакупнік).
7. Спажыванне - ... (вытворчасць) (слайд 28).
[bookmark: _Hlk33565046]6 этап. Пытанне-адказ.
Камандам па чарзе задаюцца пытанні, за кожны правільны адказ каманды атрымліваюць 1000 рублёў.
1.	Рэчы, зробленыя на продаж (тавар).
2.	Грашовая адзінка Англіі (фунт).
3.	Плата за карыстанне крэдытам або грашовай пазыкай (працэнт).
4.	Уклад у банку (дэпазіт).
5.	Выдача ў доўг грошай або тавару (крэдыт).
6.	Грашовая адзінка Японіі (ена).
7.	Установа для заключэння фінансавых, камерцыйных здзелак. (біржа).
8.	Збяднелы неплацежаздольны  прадпрымальнік (банкрут).
9.	Асоба або ўстанова, якія даюць у крэдыт грошы або тавары (крэдытор).
10.	Асноўная адзінка якой-небудзь краіны (валюта).
11.	Змяненне цаны валюты або акцыі на біржы (курс).
12.	Каштоўная папера (акцыя).
13.	Пасярэднік па заключэнні здзелак на біржы (брокер).
14.	Грашовая адзінка Беларусі (рубель).
15.	Грашовы выраз  тавару (кошт).
16.	Інфармацыя аб таварах і відах паслуг з мэтай прыцягнення да іх увагі (рэклама).
17.	Грашовая адзінка еўрапейскіх краін (еўра).
18.	Публічная продаж (аўкцыён).
19.	Установа, дзе захоўваюцца грошы і ажыццяўляюцца аперацыі з імі (банк).
20.	Занятак, якое прыносіць даход (бізнес). [2, 10-47 с.]
7 этап. Угадай слова.
Банкір: Вам прапануецца зашыфраванае слова непасрэдна, звязанае з дзейнасцю вашых фірмаў. Вы адгадаеце, выкінуўшы літары " Г, Ю, У, Ў". Кошт задання 1500 рублёў (слайд 29)
[bookmark: _Hlk33630612]ГЮПЎУРАГЮУДПРГГЮЮЫМГЎЎАЛЬЎЎУЮНІЦЮЮЎЎТГВГЮА
[bookmark: _GoBack]Прадпрымальніцтва, бізнес—ініцыятыўная, самастойная, якая ажыццяўляецца ад свайго імя, на сваю рызыку, пад сваю маёмасную адказнасць дзейнасць грамадзян, фізічных і юрыдычных асоб, накіраваная на сістэматычнае атрыманне даходу…[2, 61 с.]
III. Падвядзенне вынікаў.
Пасля заканчэння гульні кожная фірма ў прысутнасці супрацоўніка патэнтнага бюро падлічвае свой капітал, вызначае памер атрыманага прыбытку. Перамагае тая фірма, якая за час гульні здолела атрымаць большы прыбытак. Усе ўдзельнікі гульні атрымліваюць прызы (слайд 30)

